
	1. ՀՀ ֆինանսների նախարարություն

	01/8-2/12290-2022

	1. Հաշվի առնելով, որ վերաբաշխվող գումարից 5.1 մլն դրամը ուղղվում է 2020 թվականին Արցախում սանձազերծված ռազմական գործողությունների հետևանքով տարհանված և ՊՈԱԿ-ի տարածքում բնակեցված արցախահայերի կողմից սպառված էլեկտրաէներգիայի ծախսերի հատուցմանը (որը ըստ էության ու բովանդակության համարվում է սոցիալական բնույթի ծրագիր), և նկատի ունենալով ՀՀ կառավարության որդեգրած  առաջնահերթությունները` կարևորում ենք տվյալ բնագավառը համակարգող լիազոր մարմնի դիրքորոշումը: Այդ կապակցությամբ առաջարկում ենք վերոնշյալ նպատակով ֆինանսավորման հատկացումները դիտարկել սոցիալական բնագավառը համակարգող մարմնի կողմից իրականացվող ծրագրերի միջոցով: 







2. Նախագծի հիմնավորման համաձայն՝ Պետական գույքի կառավարման կոմիտեին 2022 թվականի ՀՀ պետական բյուջեով ապարատի պահպանման տնտեսագիտական դասակարգման «Էներգետիկ ծառայություններ» հոդվածով հատկացվել է ընդամենը 225,859.1 հազ.դրամ, մինչդեռ ՀՀ 2022թ. պետական բյուջեով վերոնշյալ հոդվածով նախատեսված գումարը կազմում է 227,439.1 հազ. դրամ: Վերջինիս կապակցությամբ առաջարկում ենք ներկայացնել համապատասխան պարզաբանումներ՝ «Էներգետիկ ծառայություններ» հոդվածով նախատեսված ծախսերի կարիք առաջանալու պարագայում՝ վերոնշյալ հոդվածից 1.6 մլն դրամ նվազեցման և այլ հոդված/ներ վերաբաշխման նպատակահարմարության վերաբերյալ:








3. Հաշվի առնելով ՀՀ Վարչապետի 15.03.2021թ. 02/16.10/7977-2021 հանձնարարականը, առաջարկում ենք լրամշակել Նախագծին կից տեղեկանք-հիմնավորումը՝ նշելով «1070» ծրագրի «12003» միջոցառման համար ՀՀ 2022թ. պետական բյուջեով նախատեսված գումարներից նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակության վերաբերյալ:

4. Հաշվի առնելով, որ Կառավարական N2 և N3 մասնաշենքերում տեղակայված պետական մարմինների «էներգետիկ ծառայությունների» և «Կոմունալ ծառայությունների» գծով ծախսերը ամբողջությամբ կամ մասամբ արտացոլված են ՀՀ պետական բյուջեով նախատեսված Պետական գույքի կառավարման կոմիտեի պահպանման ծախսերի համապատասխան հոդվածներում, և նկատի ունենալով ծրագրային բյուջետավորման սկզբունքները, առաջարկում ենք նախաձեռնել՝ վերոնշյալ մասնաշենքերում տեղակայված յուրաքանչյուր պետական մարմնի կողմից իրականացվելիք ծախսերը համապատասխան պետական մարմինների պահպանման ծախսերի հոդվածներում արտացոլելու նպատակով:



	Չի ընդունվել, քանի որ  խնդրի կարգավորման (սպառված էլեկտրաէներգիայի կուտակված պարտքի մարման և բնակիչների այլ բնակության վայր տեղափոխման)  կապակցությամբ Պետական գույքի կառավարման կոմիտեն գրություններով դիմել է ՀՀ աշխատանքի և սոցիալական հարցերի նախարարություն, որին ի պատասխան նախարարությունը հայտնել է իր  դիրքորոշումն առ այն, որ քանի որ գույքը հանձնված է Պետական գույքի կառավարման կոմիտեին, հետևաբար նախարարությունը գիշերօթիկ հաստատության էներգետիկ և կոմունալ (ջուր) ծառայությունների դիմաց համապատասխան վճարումներ կատարելու որևէ հիմքեր չունի (գրությունների և պատասխանների պատճենները կցվում են), միաժամանակ հայտնելով առ այն, որ ինչ վերաբերվում է հաստատությունում բնակվող Արցախի Հանրապետության քաղաքացիների կողմից  նախորդ ժամանակահատվածում սպառված հոսանքի ծախսերի փոխհատուցմանը, ապա այն նախարարությունը լուծել է պետական բյուջեի միջոցների համապատասխան հոդվածի, ինչպես նաև բարեգործական կազմակերպությունների վճարումների հաշվին:


Տարեսկզբին 4212 «Էներգետիկ ծառայություններ» հոդվածով հատկացված 227,439.1 հազ.դրամից նվազեցվել է 1,580.0 հազ.դրամ, որից 1,380.0 հազ.դրամն ուղղվել է 4213 «Կոմունալ ծառայություններ» հոդվածին (ամեն տարի Կոմիտեն ստիպված է լինում կատարել հոդվածափոխություն կոմունալ (ջուր) ծառայությունների վճարման համար, քանի որ տվյալ հոդվածով պետբյուջեով կատարվող հատկացումները չեն համապատասխանում Կոմիտեի կողմից հայտով  ներկայացված գումարներին՝ նախորդ տարվա փաստացի ծախսերին (հատկացվում են ավելի քիչ գումարներ և հաշվի չի առնվել նաև սակագնի փոփոխությունը)), որի արդյունքում մարվել են Ծաղկաձորի «Գոլդեն Փելիս» հյուրանոցային համալիրի (1-ին եռամսյակում 360.0 հազ.դրամ, 2-րդ եռամսյակում՝ 380.0 հազ.դրամ), Կառավարական N 3 շենքի (320.0 հազ.դրամ) և Կառավարական N 2 շենքի  (320.0 հազ.դրամ) ջրամատակարարման և ջրահեռացման ծախսերը, իսկ 200.0 հազ.դրամն ուղղվել է 4269 «Հատուկ նպատակային այլ նյութեր» հոդվածին՝ Կոմիտեի ցուցանակների պատվիրման համար:

Ընդունվել է : Տեղեկանք-հիմնավորման մեջ կատարվել է համապատասխան լրացում:

Չի ընդունվել: Կառավարական N2 շենքի էլեկտրամատակարարման ցանցը, ինչպես նաև շենքում առկա ջեռուցման և հովացման ընդհանուր համակարգը տեխնիկապես հնարավորություն չի ընձեռնում իրականացնել  ցանցի բաշխում և առանձնացում ըստ շենքում տեղակայված պետական մարմինների, որի պատճառով էլ որպես բաժանորդ գրանցվել է Պետական գույքի կառավարման կոմիտեն:
Ինչ վերաբերվում է Կառավարական N 3 շենքին, ապա շենքում տեղակայված պետական մարմինները էլեկտրաէներգիայի գծով հանդիսանում են առանձին բաժանորդներ և Կոմիտեն վճարում է միայն ընդհանուր օգտագործման տարածքների համար սպառված էլեկտրաէներգիայի դիմաց: Հավելենք նաև, որ շենքի ջեռուցումն իրականացվում է կենտրոնացված կարգով՝ գազի երեք կաթսաների միջոցով: Կոմիտեն լրացուցիչ կքննարկի  ինչպես Կառավարական N 3 շենքի գազի, այնպես էլ  Կառավարական N2 և  N 3 շենքերի ջրի համար ըստ պետական մարմինների առանձնացման տեխնիկական հնարավորության և այդ նպատակով լրացուցիչ ֆինանսավորման պահանջի ներկայացման նպատակահարմարության հարցը:



